
Pjesë nga fjalimi i sekretares të shtetit Rajs mbi marrëdhëniet SHBA- Rusi 

 

Çka është  më  shqetësuese në  lidhje me aksionet e Rusisë   është  ajo që  ato janë  pjesë  e një 

linje të përkeqësimit të sjelljes për vite me radhë. 

Mendoj në lidhje me, në mes tjerash të: frikësimit që e bën Rusia ndaj shteteve sovrane fqinje të 

saj… shfrytëzimi i naftës dhe gazit të saj si armë politike… suspendimi i njëanshëm i Traktatit 

për forca të armatosura konvencionale në Europë.. kanosja ndaj shteteve paqësore me armë 

nukleare… shitja e armëve shteteve dhe grupeve që rrezikojnë sigurinë ndërkombëtare… dhe 

persekutimi  - e më keq se kaq – të gazetarëve Rus, disidentëve dhe të tjerë. 

Fotografia që del nga kjo linjë e sjelljes është ajo e një Rusie sa vjen e më shumë autoritare në 

shtëpi dhe agresive jashtë vendit. 

Kjo sjellje nuk kaloi e pavërejtur apo e pasfiduar. E kemi ngritur atë në kontekst të përpjekjeve 

tona për të ndërtuar marëdhënie konstruktive me Rusinë. Por sulmi ndaj Gjeorgjisë e ka 

kristalizuar drejtimin që liderët rus po e marrin – dhe na ka sjellë në një moment kritik për 

Rusinë dhe botën. 

Një moment kritik – por jo edhe determinues. 

“Sjellja e Rusisë nuk mund të arsyetohet me zgjerimin e NATO’s. Me përfundimin e Luftës së 

ftohtë, ne dhe aleatët tone kemi punuar që NATO të transformohet – prej një aleance që 

shërbente si mburojë e një Evrope të ndarë… në mjet për mbështetjen e rritjes të një Evrope të 

plotë, të lire dhe në paqe – dhe për konfrontimin e rreziqeve, si terrorizmi, që i kanosen edhe 

Rusinë. 

 Invazioni i Rusisë në Gjeorgji nuk ka arritur – dhe nuk do të arrijë – asnjë objektiv strategjik. 

Rusia nuk do ta arrijë qëllimin e saj të pare të luftës për rrëzimin  e Qeverisë të Gjeorgjisë. Dhe 

qëllimi jonë strategjik tani është që t’i bëjmë të qartë liderëve rus se zgjidhjet e tyre po e çojnë 

Rusinë në një rrugë njëkahëshe të izolimit të vetë imponuar dhe me irrelevance ndërkombëtare. 

Për ta realizuar këtë qëllim do të duhet determinim dhe unitet i shteteve të përgjegjshme – më e 

rëndësishmja, Shtetet e Bashkuar dhe aleatët tone evropian. Nuk mund ta lejojmë që të pajtohemi 

me paragjykimet që disa liderë rus duket se i kanë: se nëse ju bën shtypje të mjaftueshme 

kombeve të lira – nëse dhunon, kërcënon, frikëson – ne do të tërhiqemi, do të harrojmë dhe në 

fund do të dorëzohemi. 

Shtetet e Bashkuar dhe Evropa duhet t’i kundërvihen një sjelljeje të tillë dhe të gjithë atyre që e 

praktikojnë. Për të mirën tone – dhe për të mirën e popullit rus, të cilët meritojnë marrëdhënie më 

të mira me pjesën tjetër të botës – Shtetet e Bashkuar dhe Evropa nuk duhet të lejojnë që 

agresioni rus të arrijë ndonjë përfitim. As në Gjeorgji e as dikund tjetër. 



Ne dhe aleatët tonë evropian poashtu do të vazhdojmë të udhëheqim përpjekjet ndërkombëtare 

për të ndihmuar rindërtimin e Gjeorgjisë – përpjekje e cila e cila veçmë ka pasur përparim të 

jashtzakonshëm. Shtetet e Bashkuara kanë ofuar një pako me ndihmë ekonomike prej 1 miliard 

dollarësh për Gjeorgjinë. UE është zotuar për një shumë prej 500 milion euro. Dhe po pregatitet 

që të vendosë një mision të madh të vëzhguesve civil dhe monitorues në Gjeorgji. 

Përveç kësaj, me ndihmën e SHBA dhe Evropës, ministrat e jashtëm të G-7 i kanë dënuar 

aksionet e Rusisë dhe janë zotuar që ta mbështesin rindërtimin e Gjeorgjisë. Banka për zhvillim e 

Azisë është dakorduar për një kredi në vlerë prej 40 milion dollarë për Gjeorgjinë. FMN ka 

aprovuar një ndihmë në formë të stand-by kreditit në vlerë prej 750 milion dollarë. Dhe OSBE 

po planifikon një zgjerim të vëzhguesve edhe pse Moskva akoma është duke e bllokuar këtë gjë. 

Në anën tjetër, Rusia ka gjetur pak mbështetje për aksionet e saj: Një mbështetje nga Daniel 

Ortega dhe Hamasi vështirë që mund të jetë  një triumf diplomatik. 

Për të arritur potencijalin e saj të plotë, Rusia duhet të jetë plotësisht e integruar në rregullin 

ndërkombëtar ekonomik dhe politik.  Mirëpo Rusia gjendet në pozitë jostabile duke qenë gjysëm 

brenda dhe gjysëm jashtë.  Në rast se Rusia ndonjëherë dëshiron të jetë më tepër se një furnizues 

i energjisë, liderët e saj duhet të pranojnë një të vërtetë: suksesi  i Rusisë varet nga bota, dhe ajo 

atë nuk mund ta ndryshojë.   

Liderët e Rusisë veçmë po shohin se çfarë do të jetë ardhmëria nëse vazhdohet me sjellje 

agresive.  Në krahasim me pozitën e Gjeorgjisë, ajo e Rusisë është më e keqe se gjithmonë që 

nga viti 1991.  Dhe çmimi i këtij izolimi të vetë-inicuar ishte i lartë.   

Bashkëpunimi civil nuklear I Rusisë me SHBA tani më nuk lëviz para.  Liderët e Rusisë po i 

shkaktojnë humbje ekonomisë të vendit.  Inicijativa e Rusisë për t’u bërë pjesë e Organizatës 

Botërore të Tregtisë tani është në pyejte.  E njejta ndodh me përpjekjet e saj për të iu 

bashkangjitur Organizatës për Bashkëpunim dhe Zhvillim Ekonomik. 

Mirëpo ndoshta konsekuenca më e madhe për Moskën është se sjellja e saj ka parashtruar 

pyetjen se vizioni i kujt për adhmërinë e Rusisë po e udhëheq vendin.  Para do kohe presidenti I 

ri I Rusisë prezentoi vision pozitiv dhe përparimtar për ardhmërinë e vendit. 

Kjo është posaçërisht e vertetë në botën e sotme, e cila gjithnjë e më tepër nuk po organizohet 

rreth polaritetit – multi-, uni-, dhe bi-.  Është imperative I kësaj bote që kombet të ndërtojnë 

rrjeta të lidhjeve të fuqishme dhe unike me shtetet me influencë.   

Ky kontekst ndryshon nga ai I shekkulit të kaluar kur politika e jashtme e SHBA ishte peng i 

marrëdhënieve me Rusinë.  Të gjitha gjërat I shikonim me atë prizmë, përfshirë edhe relacionet 

me shtetet tjera.  Ishim të mbyllur në një konflikt ideologjik me Bashkimin Sovjetik, pa fitimtarë.  

Çdo shtet ishte i detyryar të përcaktohet për njërën anë, dhe kjo në mënyrë dramatike na i 

redukoi opcionet.”   



Demonstrimet anakrone të fuqisë ushtarake nga ana e Rusisë nuk do të kthejnë historinë.  Rusia 

është e lirë të përcaktojë relacionet me shtetet sovrane.  Dhe ato janë të lira të përcaktojnë 

relacionet e tyre me Rusinë- si edhe me hemisferën perëndimore. 

Mirëpo ne jemi të bindur se lidhjet tona me fqinjtë- të cilët kanë dëshirë të madhe për arsim më 

të mirë, sigurim shëndëtsor më të mirë, vende më të mira pune, dhe kushte për jetesë- kurrsesi 

nuk do të dobësohen nga disa bombardues të vjetër Blackjack, me vizitë të një nga pak shtetet 

autokratike në Amerikën Latine, të cilat po mbesin mbrapa një hemisfere të qetë, përparimtare 

dhe demokratike.   

Çfarëdo që të jenë dallimet mes qeverive tona, ne nuk do të lejojmë që të pengohet thellimi i 

relacioneve mes shoqërive tona. 

Ne do të vazhdojmë të sponsorojmë student dhe mësues rus, gjykatës dhe gazetarë, liderë të 

klasës punëtore dhe reformatorë demokratik të cilët dëshirojnë të vizitojnë Amerikën.  Ne do të 

vazhdojmë të mbështesim luftën e Rusisë kundër HIV/AIDS dhe tuberkulozit.  Dhe do të 

vazhdojmë të mbështesim të gjithë Rusët të cilët duan një ardhmëri të lirë për kombin e tyre.   


